
Í seinastu útgávuni av »Press­
uni« – sendingin í útvarpinum 
hjá Kringvarpinum um miðl­
ar – snúði kjakið seg um 
nýggjárssendingina, sum 
stjórin hevði latið einum 
privatum felag at gjørt við 
útgerð og starvsfólki hjá 
Kringvarpinum. 

Stórin fekk harðan kritikk 
fyri hesa handfaring, men um 
tað er orsøkin, ella um tað eru 
sparingarnar á stovninum 
annars, skal verða ósagt, men 
í øllum førum hevur leiðslan 
gjørt av, at sendingin er tikin 
av skránni.

Hesum hava vertirnir 

báðir, Anna V. Ellingsgaard 
og Kári Sólstein boðað føstu 
luttakarunum í sendingini 
frá.

Men í morgun frættist 
tó, at tað er ikki heilt vist, at 
sendingin steðgar heilt, men 
at hon hongur í sera klønum 
tráð.

Søgan um stóru fráfaringarlønina, 
sum ALS-stýrið gav frákoyrda 
stjóranum, er enn eitt dømi um, 
hvussu summi fólk halda seg kunna 
skalta og valta við almennum peng­
um. Hetta er eitt dømi grammleika, 
hvussu summi fólk kunnu mjólka 
almenna systemið. Hetta er eitt 
dømi um, hvussu summi fólk kunna 
traðka á onnur, skerja útgjald, seta í 
verk karensdagar og annað, sum ger 
viðurskiftini hjá teimum á niðastu 
rókunum verri – meðan tey sjálvi 
skúma róman.

Hetta er óhoyrt og púra ábyrgd­
arleyst. ALS stýrið hevur fyrr koyrt 
ein annan stjóra til hús við meira 
enn ársløn, og tí átti hetta ikki at 
endurtikið seg. Tað kunnu fakfel­

agsumboðini í ALS stýrinum ikki 
standa model til –  hetta er stór 
skomm fyri fakfelagsrørsluna.

Ofta verður funnist at politikar­
um, hvussu teir fara við skattgjald­
arans peningi. So um júst hetta 
málið um ALS ber prísin, skal vera 
ósagt. Men hetta málið vísir bara, 
hvussu nevndarpamparar kunnu 
maltraktera eina dygdargóða sosi­
ala skipan, sum er stovað við tí góða 
endamáli at hjálpa fólki, so tey hava 
eina nøkulunda úrtøku í eitt tíðar­
skeið, har tey eru arbeiðsleys.

Men nógvir pengar eru í kassa­
num hjá ALS. Og tá so er, so eru al­
tíð okurkallar, sum síggja sær møg­
uleikar. At fáa eitt nevndarbein at 
gnaga er gott. Men at sita í stýrinum 

hjá ALS, tað krevur so sanniliga, at 
tú ert tína uppgávu vaksin. Men 
skjótt er at fella í freistingina. Er 
tað veruliga so, at góðar nevndar­
samsýning føra til góðar stjóraløn­
ir. Og at góðar stjóralønir geva enn 
betur fráfaringarlønir?

Og hvussu ber tað til, at 
fakfeløgum dáma so væl at lívga 
ávísum persónum? Takið bara 
samsýningarnar til semingsmenn, 
sum fakfeløg gjalda. Tey himprast 
ikki við at gjalda semingsmonnum 
eina heila arbeiðararársløn fyri eitt 
vikuarbeiði við seming.

Politikarar duga eisini væl at 
tiltuska sær góðar lønir. Okkara 
politikarar brilliera serliga við pen­
sjónunum. Um ein starvsmaður 

skal hava somu pensjónstreytir, 
sum ein landsstýrismaður – við at 
vinna fulla pensjón eftir átta árum 
– so skal hann gjalda upp til 120.000 
krónur inn um mánaðin.

Tað er okkurt, sum er rívandi 

galið við, hvussu okkara land og 
pengar verða umsitin. Tað er ikki 
rætt, at fólk skulu sleppa at oyðsla 
soleiðis við okkara felags skatta­
krónum. ALS stýrið hevur spælt 
fallit og eigur at fara frá.

Fyri at tryggja okkum, at nýggi 
stjórin freistast at verða  kraddari, 
so eigur sáttmálin við løn og øllum 
at vera almannakunngjørdur. ALS 
hevur eina serliga ábyrgd at vísa, at 
leiðandi fólkini á stovninum hava 
jørðforbindilsi – og at tey eru til fyri 
tey arbeiðsleysu og ikki øvugt.

Leiðslan í ALS eru til fyri 
tey arbeiðsleysu – ikki øvugt

Er lønin hjá politikarunum 
nóg høg? Skal løgmaður 
hava hægri løn enn løg­
mansstjórin, og er ferða­
endurgjaldið hjá landsstýr­
isfólkunum ov høgt?

Millum annað hesir 
spurningarnir verða svar­
aðir, tá ið nevndin, sum løg­
maður setti at skriva álit 
um samsýning og eftirløn 
landsstýrismanna í morgin 
klokkan 9 fer at almanna­
kunngera álitið á framløgu 
á løgmansskrivstovuni.

Sosialurin hevur fleiri 
ferðir reist spurningin, 
um tað er rímuligt, at 
politikarar fáa upp í 13-
14.000 krónur um mánaðin 
skattafrítt at ferðast fyri, tá 
onnur fólk hava heilt aðrar 
treytir.

Hvørja ferð kjakið kemur 
upp, so lova politikarar at 

kanna málið.

Súsanna Danielsen, 
stjóri á løgtingsskrivstov­
uni, gjørdi í morgin hesa 
viðmerking undir greinini 
um málið á Portalinum:

»Hetta man vera 4. álit­
ið, sum verður handað løg­
manni hesum viðvíkjandi. 
Guð viti, um hetta fer at føra 
nakra broyting við sær.«

Okkurt bendir soleiðis á, 
at tey á Løgtingsskrivstov­
uni ikki trúgva serliga nógv 
upp á slík álit.

Men løgmaður hevur 
lovað at gera nakað við 
málið. Hann hevur  sagt við 
Miðlahúsið, at hann heldur, 
at ferðaendurgjaldið skal 
lækka, at lønin ikki er ov 
høg, og at landsstýrisfólk 
áttu at fingið ráðharrabilar.

Í morgin síggja vit, 
hvussu leikur fer.

Landsstýrislønir á 
breddan í morgin

als má hava jørðforbindilsi

Sannleikin hjá Alfred Pet­
ersen, frákoyrda formanni 
í ALS-stýrinum var honum 
dýrur. Hann missir 12.000 
krónur um mánaðin, og hann 
fær onga fráfaringarsamsýn­
ing.

Soleiðis kann staðfestast, 
at formaðurin í ALS-stýr­
inum ikki verður eins væl 
viðfarin, sum frákoyrdi stjór­
in.

Rokið um fráfaringar­
avtaluna kom í kjalar­
vørrinum av, at Alfred 
Petersen mikudagin 
í síðstu viku í fleiri 
miðlum pellaði fyri 
Føroya fólki. Ja, 
hann segði 
b e i n l e i ð i s 
ósatt, ella 
enn harðari, 
hann leyg, tá 

hann royndi at billa fólki 
inn, at Ernst Jacobsen hevði 
sagt upp. Spurdur um hann 
varð frákoyrdur, segði hann 
»nei«. Spurdur um um Ernst 

varð biðin 
um at siga 

upp, segði 
hann eis­
ini »nei«.

Sannleikin var í veruleik­
anum hann, at stýrið í fleiri 
mánaðir hevur tingast við 
hann um at fara frá. Stýrið 
hevði mist álitið á honum, 
m. a. tí at hann hevur brúkt 
ov nógvar pengar. Og helst 
kom tað illa við hjá Alfred, at 
hann mátti viðganga, at stýr­
ið hevði samtykt at brúka 
væl yvir eina millión krónur 
hjá teimum arbeiðsleysu fyri 
at fáa hann frá.

Fyri Alfred Petersen kost­
ar strikan í rokningini 
12.000 krónur um mánað­
in í mistari nevndarsam­

sýning.
Læran er so kanska 

hon, at tað loysir seg 
best at siga sannleikan 

– um hann 
altso tolir 
dagsins ljós...

Sannleiki fyri 12.000 krónur

Pressan í klønum tráð

Jógvan 
skilir fram­
vegis einki
Hans Andrias sølvará
kjak á síðu 24

Eitt­
hvørt sam­
felag er 
altíð á ferð
Eivin Jacobsen
kjak á síðu 25

